
ANUNCIO: RESOLUCION DAS ALEGACIONS E CORRECCION DO PRIMEIRO
EXERCICIO DO PROCESO SELECTIVO CONVOCADO PARA A ELABORACION
DUNHA LISTAXE DE PERSOAL FUNCIONARIO INTERINO PARA A COBERTURA
DE PRAZAS DE TECNICO/A DE INNOVACION TECNOLOXICA, SUBGRUPO

A1(BOP NUM. 50, DO 16 MARZO 2026).

RESOLUCION DAS ALEGACIONS PRESENTADAS AO CADRO PROVISIONAL DE

RESPOSTAS DO PRIMEIRO EXERCICIO

Finalizado o prazo de alegaciéns ao cadro provisional de respostas do primeiro exercicio do
proceso selectivo, o Tribunal en sesion celebrada o dia 29.09.2026 acordou, por unanimidade,
resolver as alegacions que se presentaron, referidas as preguntas 4, 13, 17, 20, 21 e 22 do

cuestionario, no sentido que se indica a continuacion:

- Anular a pregunta nimero 17, que se substitie pola pregunta de reserva nim.

1.

- Desestimar as demais alegacions presentadas.

En base ao seguinte:

Pregunta 4

Alegacion: A persoa reclamante sostén que a pregunta versa sobre o Real decreto 4/2010,
polo que se regula o Esquema Nacional de Interoperabilidade, norma que considera non
incluida no temario das bases. Solicita a anulacion da pregunta.

Acordo:

Analizada a alegacion, o tribunal considera que non procede estimala.

O programa publicado no BOP numero 50, do 16 de marzo de 2026, contén temas nos
que se identifican expresamente determinadas normas xuridicas e outros nos que o
obxecto de estudo se delimita mediante a indicacion dunha materia ou contido, sen
referencia expresa a unha disposicién normativa concreta.

Neste caso, o tema 44 do programa denominase “Interoperabilidade de datos: formatos,

estandares e APls abertas”.

A pregunta numero 4 do cuestionario formula a seguinte cuestion:

“Segundo o artigo 11 do Real decreto 4/2010, do 8 de xaneiro, polo que se regula o Esquema
Nacional de Interoperabilidade no ambito da Administracién electrénica, os documentos,
servizos electronicos e aplicacions postos polas administracions publicas a disposicion dos

Concello da Corufia - Plaza de Maria Pita 1 - 981 184 200 - A Corufia




COPIA AUTENTICA. El documento electrénico ha sido aprobado. Este documento ha sido firmado por T. Sup. Xestién (ELENA MARIA CIUDAD ROJO) a las 15:12 del dia 02/10/2026. Mediante el cédigo de verificacién 5L4T3V005L1S086M16M1 puede comprobar la validez de la firma electrénica de los

documentos firmados en la direccion web https://sede.coruna.gal/

arn

s

Eg Concello da Corufa

cidadans ou doutras administracions publicas seran, segundo corresponda, visualizables,
accesibles e funcionalmente operables en condicions que permitan satisfacer o principio de:”

A resposta considerada correcta no cadro provisional € a A): neutralidade tecnolodxica.

O feito de que o Real decreto 4/2010 non apareza expresamente citado no enunciado do tema
44 non determina, por si s6, que o seu contido resulte alleo ao programa, posto que este tema
non se configura mediante a referencia a unha norma concreta, senén mediante a delimitacion
dunha materia, neste caso a interoperabilidade de datos.

A cuestion formulada esta directamente relacionada coa materia obxecto do tema 44,
ao referirse ao Esquema Nacional de Interoperabilidade e, concretamente, as
condiciéns de interoperabilidade dos documentos, servizos electronicos e aplicacions
postos polas administracions publicas a disposicion da cidadania ou doutras
administracioéns publicas.

O Real decreto 4/2010 constitue precisamente a norma da que se extrae a cuestion formulada
e 0 seu contido presenta, polo tanto, unha relacion directa coa materia da interoperabilidade
comprendida no citado tema.

A relacion do Real decreto 4/2010 co contido do tema 44 resulta, ademais, directamente do
seu propio articulado. Asi, o artigo 1.2, titulado “Obxecto”, establece que o Esquema Nacional
de Interoperabilidade comprende os criterios e recomendacions relativos, entre outros
aspectos, a informacion, aos formatos e as aplicacions que deben ser tidos en conta polas
administracions publicas para asegurar un adecuado nivel de interoperabilidade organizativa,
semantica e técnica dos datos, informaciéns e servizos.

Pola sua banda, o artigo 10 regula os modelos de datos de intercambio e dispon que estes se
axustaran ao previsto sobre estandares no artigo 11.

Precisamente, a pregunta impugnada foi extraida do artigo 11 do Real decreto 4/2010,
precepto incluido no capitulo V, denominado «Interoperabilidade técnica», e que leva por
rubrica «Estandares aplicables».

O citado artigo establece o emprego polas administraciéns publicas de estandares abertos e
dispon, no seu apartado 1.b), que os documentos, servizos electronicos e aplicaciéns postos
a disposicion da cidadania ou doutras administracions publicas deberan ser visualizables,
accesibles e funcionalmente operables en condicidons que permitan satisfacer o principio de
neutralidade tecnoldxica.

Existe, polo tanto, unha relacién directa entre o contido material do tema 44 e o precepto
sobre o que versa a pregunta, sen que resulte necesario que o enunciado do tema
identifique expresamente o Real decreto 4/2010, ao estar aquel formulado por referencia a
materia obxecto de estudo e non mediante unha enumeracién pechada de disposicions
normativas.

En consecuencia, o Tribunal acorda desestimar a alegacion formulada contra a
pregunta nimero 4 e manter a pregunta, asi como a resposta A) «neutralidade
tecnoléxica», como correcta no cadro de respostas.

Pregunta 13

Alegacion: A persoa reclamante solicita a anulacion por entender que a pregunta esixe
cofecementos do artigo 23 da Lei 15/2022, do 12 de xullo, integral para a igualdade de trato

e a non discriminaciéon, norma que considera allea ao programa oficial. Argumenta que o
bloque do temario se circunscribe a LO 3/2007 e a Lei 7/2023 de Galicia.

Acordo:
Analizada a alegacion, o tribunal considera que non procede estimala.

O programa publicado no BOP numero 50, do 16 de marzo de 2026, contén temas nos
que se identifican expresamente determinadas normas xuridicas e outros nos que o
obxecto de estudo se delimita mediante a indicacion dunha materia ou contido, sen
referencia expresa a unha disposicion normativa concreta.

Neste caso, o tema 48 do programa denominase “Etica, sesgos e equidade algoritmica na
toma de decisiéns publicas’.

A pregunta numero 13 do cuestionario formula a seguinte cuestion:

“Segundo o artigo 23 da Lei 15/2022, do 12 de xullo, integral para a igualdade de trato e a non
discriminacién, as administracions publicas, no ambito dos algoritmos involucrados en
procesos de toma de decisions, priorizaran:”

A resposta considerada correcta no cadro provisional € a B): A transparencia no desefio e a
implementacién e a capacidade de interpretacion das decisions adoptadas.

O feito de que a antedita Lei 15/2022, do 12 de xullo, non apareza expresamente citada no
enunciado do tema 48 non determina, por si sO, que o seu contido resulte alleo ao programa,
posto que este tema non se configura mediante a referencia a unha norma concreta, senén
mediante a delimitacion dunha materia concreta (ética, sesgos e equidade algoritmica na toma
de decisions publicas).

A cuestion formulada esta directamente relacionada coa materia obxecto do tema 48,
ao referirse ao algoritmos involucrados nos procesos de toma de decisions.

O artigo 23 da Lei 15/2022, que leva por rubrica “Intelixencia artificial e mecanismos de toma
de decision automatizados” dispon que:

“1. No marco da Estratexia Nacional de Intelixencia artificial, da Carta de Dereitos
Dixitais e das iniciativas europeas ao redor da Intelixencia artificial, as administracions
publicas favoreceran a posta en marcha de mecanismos para que o0s algoritmos
involucrados na toma de decisiéns que se utilicen nas administracions publicas tefian
en conta criterios de minimizacion de rumbos, transparencia e rendicion de contas,
sempre que sexa factible tecnicamente. Nestes mecanismos incluiranse o seu desefio
e datos de adestramento, e abordaran o seu potencial impacto discriminatorio. Para
lograr este fin, promoverase a realizacion de avaliaciéons de impacto que determinen o
posible rumbo discriminatorio.

2. As administraciéns publicas, no marco das suas competencias no ambito dos
algoritmos involucrados en procesos de toma de decisions, priorizaran a transparencia
no desefio e a implementacion e a capacidade de interpretacion das decisions
adoptadas polos mesmos.

3. As administracions publicas e as empresas promoveran o uso dunha Intelixencia
artificial ética, confiable e respectuosa cos dereitos fundamentais, seguindo
especialmente as recomendacions da Union Europea neste sentido.

4. Promoverase un selo de calidade dos algoritmos.”

En consecuencia, garda relacion directa co enunciado do tema 48 toda vez que se refire aos
algoritmos involucrados nos procesos de toma de decisiéns adoptadas polas administraciéns
publicas.

Existe, polo tanto, unha relacién directa entre o contido material do tema 48 e o precepto
sobre o que versa a pregunta, sen que resulte necesario que o enunciado do tema
identifique expresamente a Lei 15/2022, do 12 de xullo, ao estar aquel formulado por
referencia & materia obxecto de estudo e non mediante unha enumeracién pechada de
disposiciéns normativas.

En consecuencia, o Tribunal acorda desestimar a alegacion formulada contra a
pregunta numero 13 e manter a pregunta, asi como a resposta B) “A transparencia no
deseino e a implementacion e a capacidade de interpretacion das decisions adoptadas”,
como correcta no cadro de respostas.

Pregunta 17

Alegacion: A persoa reclamante solicita a anulaciéon ao considerar que o prazo de supresion
das imaxes captadas por videocamaras se regula no artigo 22.3 da LO 3/2018, integrado no
seu titulo 1V, mentres que o tema 9 do programa enumera os titulos I, II, lll, V e IX.

Acordo:
Analizada a alegacion, o tribunal considera que procede estimala.

O tema 9 do programa publicado no BOP numero 50, do 16 de marzo de 2026, contempla
“Lei organica 3/2018, do 5 de decembro, de proteccion de datos persoais e garantia dos
dereitos dixitais. Disposicidéns xerais. Principios da proteccion de datos. Dereitos das persoas.
Responsable e encargado do tratamento de datos. Réxime sancionador [...]".

Os epigrafes que se fan constar da Lei Organica 3/2018 fan referencia aos titulos I, II, Ill, V e
IX da dita Lei.

A pregunta realizada refirese ao artigo 22.3, que esta incluido no titulo IV, polo que debe
entenderse que non forma parte do programa do proceso selectivo.

En consecuencia, o Tribunal acorda estimar a alegacién formulada contra a pregunta
numero 17, anulando a pregunta, que sera sustituida pola primeira das preguntas de
reserva.

Pregunta 20

Alegacion: A persoa reclamante sostén que a pregunta se refire as competencias do Consello
Galego de Intelixencia Artificial e que esa materia e normativa autonoémica non figuran no
temario. Solicita a sua anulacion.

Acordo:
Analizada a alegacion, o tribunal considera que non procede estimala.

Sinala a reclamante “La materia objeto de las citadas preguntas no puede considerarse
comprendida de forma razonable o tacita dentro de ninguno de los temas previstos en las
bases, al referirse a legislacion no contemplada en las mismas”.

O programa publicado no BOP niumero 50, do 16 de marzo de 2026, contén temas nos
que se identifican expresamente determinadas normas xuridicas e outros nos que o

obxecto de estudo se delimita mediante a indicacion dunha materia ou contido, sen
referencia expresa a unha disposicion normativa concreta.

Neste caso, o tema 49 do programa denominase “Avaliacién, auditoria e trazabilidade de
algoritmos na Administracion”.

A pregunta numero 20 do cuestionario formula a seguinte cuestion:

“No ambito da Comunidade Auténoma de Galicia, correspondelle propofier melloras na
planificacion, xestion e avaliacion das politicas publicas en materia de intelixencia artificial:”

A resposta considerada correcta no cadro provisional é a A). Ao Consello Galego de
Intelixencia artificial.

O Consello Galego de Intelixencia artificial regulase na Lei 2/2025, do 2 de abril, para o
desenvolvemento e impulso da intelixencia artificial en Galicia.

O feito de que a Lei 2/2025 de Galicia non apareza expresamente citada no enunciado do
tema 49 non determina, por si sO, que o seu contido resulte alleo ao programa, posto que este
tema non se configura mediante a referencia a unha norma concreta, senén mediante a
delimitacion dunha materia.

Non existe obriga de que o temario sexa unha listaxe exhaustiva de leis e artigos. Temas ou
epigrafes de tipo conceptual tamén habilitan ao tribunal para preguntar polas normas vixentes
que regulan e dan corpo aos devanditos temas.

A cuestion formulada esta directamente relacionada coa materia obxecto do tema 49,
ao referirse a avaliaciéon da IA na Administraciéon, preguntando sobre o érgano galego
que ten competencias na dita materia.

Existe unha identidade textual e directa entre o nucleo do tema da convocatoria (a avaliacién
de sistemas algoritmicos no sector publico) e as funciéns legais do 6rgano polo que se
pregunta (o Consello Galego de Intelixencia artificial).

En definitiva, o estudo da gobernanza, avaliacion e trazabilidade dos algoritmos publicos en
Galicia esta intimamente ligado ao marco normativo da Lei 2/2025, do 2 de abril, para o
desenvolvemento e impulso da intelixencia artificial en Galicia.

En consecuencia, o Tribunal acorda desestimar a alegacion formulada contra a
pregunta nimero 20 e manter a pregunta, asi como a resposta A) «Ao Consello Galego
de Intelixencia artificial», como correcta no cadro de respostas.

Pregunta 21

Alegacion: Duas reclamacioéns cuestionan esta pregunta por referirse a Lei 37/2007, do 16
de novembro, sobre reutilizacion da informacién do sector publico. Un dos escritos engade
que, ainda que o tema 50 da parte especifica alude de forma xenérica a “open data”, a norma
non aparece identificada expresamente no programa. Solicitase a anulacién e substitucion
pola pregunta de reserva.

Acordo:
Analizadas as alegacions, o tribunal considera que non procede estimalas.

Unha reclamante sinala “La materia objeto de las citadas preguntas no puede considerarse
comprendida de forma razonable o tacita dentro de ninguno de los temas previstos en las
bases, al referirse a legislacion no contemplada en las mismas”. O outro reclamante pon de

manifesto, en sintese, 0 mesmo, que se trata dunha normativa non incluida no programa do
proceso selectivo.

O programa publicado no BOP nimero 50, do 16 de marzo de 2026, contén temas nos
que se identifican expresamente determinadas normas xuridicas e outros nos que o
obxecto de estudo se delimita mediante a indicacion dunha materia ou contido, sen
referencia expresa a unha disposicion normativa concreta.

Neste caso, o tema 50 do programa denominase “Estratexias de datos no sector publico: open
data, espazos de datos”.

A pregunta numero 21 do cuestionario formula a seguinte cuestion:

“Segundo o artigo 4 da Lei 37/2007, do 16 de novembro, sobre reutilizaciéon da informacion do
sector publico, a reutilizacion de documentos:”

A resposta considerada correcta no cadro provisional € a A): Con caracter xeral, non estara
suxeita a condicioéns.

No ambito das Administracions Publicas espafolas, o0 Open Data instruméntase e regulase a
través da Lei 37/2007, do 16 de novembro, sobre reutilizacidon da informacién do sector
publico.

Esta norma establece as obrigas das administracions publicas para garantir que a informacién
sexa reutilizable por defecto, os formatos aplicables e os limites da propiedade intelectual ou
da proteccion de datos.

Constitue a normativa estatal actualmente vixente, sendo modificada, dende a stia entrada en
vigor, para traspofier as Directivas comunitarias que se tefien aprobado sobre esta materia.

A Lei 37/2007 define os datos abertos (no seu anexo) como “aquellos que cualquiera es libre
de utilizar, reutilizar y redistribuir, con el tnico limite, en su caso, del requisito de atribucién de
su fuente o reconocimiento de su autoria”.

O feito de que a Lei 37/2007 non apareza expresamente citada no enunciado do tema 50 non
determina, por si s, que o seu contido resulte alleo ao programa, posto que este tema non
se configura mediante a referencia a unha norma concreta, senén mediante a delimitacion
dunha materia.

Non existe obriga de que o temario sexa unha listaxe exhaustiva de leis e artigos. Temas ou
epigrafes de tipo conceptual tamén habilitan ao tribunal para preguntar polas normas vixentes
que regulan e dan corpo aos devanditos temas.

A cuestion formulada esta directamente relacionada coa materia obxecto do tema 50,
ao referirse areutilizacion de documentos, directamente vinculada ao Open Data, posto
que a reutilizacion é o seu fin fundamental, tendo a nivel comunitario unha regulacién
unificada baixo a Directiva (UE) 2019/1024 do Parlamento Europeo e do Consello, de 20
de xuiio de 2019, relativa aos datos abertos e a reutilizacion da informacién do sector
publico.

A Directiva comunitaria sinala que por datos abertos, como concepto, enténdese en xeral os
datos en formatos abertos que pode utilizar, reutilizar e compartir libremente calquera persoa
con calquera fin (considerando 16), e que a Directiva ten por obxecto fomentar o uso de datos
abertos establecendo un conxunto de normas minimas que regulen a reutilizacién e os
dispositivos practicos destinados a facilitar a reutilizacioén (artigo 1.1).

Non se pode entender o mecanismo (datos abertos) sen a sua finalidade xuridica e practica
(a reutilizaciéon deses documentos).

Existe unha identidade xuridica directa e indisoluble entre o nucleo conceptual do tema (o
open data ou datos abertos) e a reutilizacion de documentos pola que se formula a pregunta.

A doutrina e o marco normativo vixente determinan que a reutilizacion constitie o fin
fundamental, material e econémico do open data; este ultimo non é sendén o instrumento ou
medio técnico para facer efectiva esta reutilizacion. Asi o constata o propio dereito positivo: a
norma matriz na materia, a Directiva (UE) 2019/1024, titulase de forma conxunta "relativa aos
datos abertos e a reutilizacion da informacién do sector publico”, conceptos traspostos e
integrados de forma unificada no ordenamento estatal a través da Lei 37/2007, do 16 de
novembro. O tratamento do open data no sector publico non pode escindirse, en ninguin caso,
do réxime xuridico da reutilizacion dos seus documentos.

En consecuencia, o Tribunal acorda desestimar a alegaciéon formulada contra a
pregunta numero 21 e manter a pregunta, asi como a resposta A) «Con caracter xeral,
non estara suxeita a condiciéns», como correcta no cadro de respostas.

Pregunta 22

Alegacion: Duas reclamacions cuestionan esta pregunta polo mesmo motivo: a referencia a
Lei 37/2007, do 16 de novembro. Un dos escritos sinala especificamente que a pregunta esixe
cofecer un prazo legal concreto e sostén que a lei deberia figurar identificada expresamente
no programa. Solicitase a anulacion e substitucion pola pregunta de reserva.

Acordo:
Analizadas as alegacions, o tribunal considera que non procede estimalas.

Unha reclamante sinala “La materia objeto de las citadas preguntas no puede considerarse
comprendida de forma razonable o tacita dentro de ninguno de los temas previstos en las
bases, al referirse a legislacion no contemplada en las mismas”. O outro reclamante pon de
manifesto, en sintese, 0 mesmo, que se trata dunha normativa non incluida no programa do
proceso selectivo.

O programa publicado no BOP nimero 50, do 16 de marzo de 2026, contén temas nos
que se identifican expresamente determinadas normas xuridicas e outros nos que o
obxecto de estudo se delimita mediante a indicacion dunha materia ou contido, sen
referencia expresa a unha disposicion normativa concreta.

Neste caso, o tema 50 do programa denominase “Estratexias de datos no sector publico: open
data, espazos de datos”.

A pregunta numero 22 do cuestionario formula a seguinte cuestion:

“Que prazo xeral establece a Lei 37/2007, do 16 de novembro, sobre reutilizacion da
informacién do sector publico para que o 6érgano competente resolva as solicitudes de
reutilizacion de documentos administrativos”

A resposta considerada correcta no cadro provisional € a B): 20 dias habiles.

No ambito das Administracions Publicas espafolas, o0 Open Data instruméntase e regulase a
través da Lei 37/2007, do 16 de novembro, sobre reutilizacion da informacién do sector
publico.

Esta norma establece as obrigas das administracions publicas para garantir que a informacién
sexa reutilizable por defecto, os formatos aplicables e os limites da propiedade intelectual ou
da proteccion de datos.

Constitue a normativa estatal actualmente vixente, sendo modificada, dende a sta entrada en
vigor, para traspofier as Directivas comunitarias que se tefien aprobado sobre esta materia.

A Lei 37/2007 define os datos abertos (no seu anexo) como “aquellos que cualquiera es libre
de utilizar, reutilizar y redistribuir, con el tnico limite, en su caso, del requisito de atribucién de
su fuente o reconocimiento de su autoria”.

O feito de que a Lei 37/2007 non apareza expresamente citada no enunciado do tema 50 non
determina, por si sé, que o seu contido resulte alleo ao programa, posto que este tema non
se configura mediante a referencia a unha norma concreta, senén mediante a delimitacion
dunha materia.

Non existe obriga de que o temario sexa unha listaxe exhaustiva de leis e artigos. Temas ou
epigrafes de tipo conceptual tamén habilitan ao tribunal para preguntar polas normas vixentes
que regulan e dan corpo aos devanditos temas.

A cuestion formulada esta directamente relacionada coa materia obxecto do tema 50,
ao referirse a reutilizacion de documentos, directamente vinculada ao Open Data, posto
que a reutilizacion é o seu fin fundamental, tendo a nivel comunitario unha regulacion
unificada baixo a Directiva (UE) 2019/1024 do Parlamento Europeo e do Consello, de 20
de xuino de 2019, relativa aos datos abertos e a reutilizacidon da informacién do sector
publico.

A Directiva comunitaria sinala que por datos abertos, como concepto, enténdese en xeral os
datos en formatos abertos que pode utilizar, reutilizar e compartir libremente calquera persoa
con calquera fin (considerando 16), e que a Directiva ten por obxecto fomentar o uso de datos
abertos establecendo un conxunto de normas minimas que regulen a reutilizacién e os
dispositivos practicos destinados a facilitar a reutilizacion (artigo 1.1).

Non se pode entender o mecanismo (datos abertos) sen a sua finalidade xuridica e practica
(a reutilizacion deses documentos).

Existe unha identidade xuridica directa e indisoluble entre o nucleo conceptual do tema (o
open data ou datos abertos) e a reutilizacion de documentos pola que se formula a pregunta.

A doutrina e o marco normativo vixente determinan que a reutilizacién constitie o fin
fundamental, material e econdmico do open data; este ultimo non é sendn o instrumento ou
medio técnico para facer efectiva esta reutilizacion. Asi o constata o propio dereito positivo: a
norma matriz na materia, a Directiva (UE) 2019/1024, titulase de forma conxunta "relativa aos
datos abertos e a reutilizacion da informacién do sector publico", conceptos traspostos e
integrados de forma unificada no ordenamento estatal a través da Lei 37/2007, do 16 de
novembro. O tratamento do open data no sector publico non pode escindirse, en ningun caso,
do réxime xuridico da reutilizacién dos seus documentos.

O Tribunal acorda desestimar a alegacion formulada contra a pregunta nimero 22 e
manter a pregunta, asi como a resposta B) «20 dias habiles», como correcta no cadro
de respostas.

APROBACION DO CADRO DEFINITIVO DE RESPOSTAS DO PRIMEIRO EXERCICIO

Como consecuencia dos acordos anteriores, o Tribunal aprobou o cadro definitivo de
respostas correctas ao primeiro exercicio do proceso selectivo, modificando o cadro
provisional que se publicou o dia 17.09.2026 na paxina web do concello e na sede electrénica
municipal, no sentido de anular a pregunta nimero 17 e substituila pola pregunta de
reserva nimero 1.

CORRECCION DO PRIMEIRO EXERCICIO

A base especifica 82 do proceso selectivo (BOP num. 50, do 16 de marzo de 2026) dispén
que o primeiro exercicio sera cualificado de 0 a 100 puntos, sendo necesario acadar un
minimo de 50 puntos para superalo. As persoas aspirantes que non acaden esta puntuacion
minima serd eliminadas. Corresponderalle ao tribunal determinar a puntuacioén do cuestionario
esixida para alcanzar esta nota minima. As respostas correctas puntuaran un punto, as
incorrectas descontaran 0,25 puntos e as preguntas deixadas en branco non descontaran
puntuaciéon. A nota final sera calculada a partir dos puntos obtidos no cuestionario utilizando
a seguinte formula:

N=50+50 P-Pc
100 - Pc
Sendo:
P = puntos obtidos pola persoa aspirante no cuestionario

Pc = Puntos de corte, isto é, puntos que debe conseguir a persoa aspirante para aprobar o
exercicio. Seran determinados polo tribunal durante a correccion daquel.

N = nota final obtida pola persoa aspirante no exercicio (a cifra obtida aplicaraselle o redondeo
estandar a dous decimais)

En consecuencia, na sesion do dia 2 de outubro de 2026 o Tribunal

ACORDOU:

Primeiro.- Fixar en 50 puntos a puntuacién do cuestionario esixida para acadar a nota
minima.

Segundo.- Publicar a puntuacion das persoas aspirantes que superaron o primeiro exercicio
do proceso selectivo por acadar a nota minima fixada:

NOMBRE DNI NOTA
ALFONSO ACUNA, ANDREA ***5927** | 93,50
VEGA (DE) DIAZ, ALVARO ***4863** | 91,25
CARRACEDO VARELA, ROBERTO ***1459** | 90,00
BERMUDEZ MARTINEZ, CANDELA ***8304** | 82,50
MARINO BOGA, PABLO ***3008** | 77,50
GALLEGO MIGUEZ, ROBERTO ***9608** | 77,00
SANCHEZ PITA, RAFAEL ***7634** | 70,75
FERREIRO PONTE, XABIER ***0456** | 68,25
LOZANO LOPEZ, CARMEN ***1260** | 63,25

PEREZ BARRIO, ALFONSO ***6827** | 62,50
RODRIGUEZ CASTINEIRA, HADRIANA ***6123** | 59,25
FEIJOO LOPEZ, HECTOR MANUEL ***4811** | 57,50

Terceiro.- Convocar as seguintes persoas aspirantes a realizacion do segundo exercicio,
proba de cofiecemento da lingua galega, por non acreditar, dentro do prazo de presentacion
de solicitudes, que estan en posesiéon do Celga 4 (ou titulo equivalente debidamente
homologado), de conformidade co previsto na base especifica 82 do proceso selectivo (BOP
num. 50, do 16 de marzo de 2026):

LOZANO LOPEZ, CARMEN
PEREZ BARRIO, ALFONSO

Data: 15 de outubro de 2026
Hora: 11.00h

Lugar: Sala de Reunions de Recursos Humanos (Rua Franxa, 20 — 2° andar)

A Corufia, na data da sinatura electronica deste documento

A secretaria do tribunal

Elena Ciudad Rojo

